
Entwodiksyon 
 

Patisipasyon nan yon kominote gen anpil avantaj pou jwenn kè kontan: nou vin enterese 
konekte avèk lòt moun; nou gen enpresyon yo aksepte nou avèk patisipasyon nou bay la, 
epi nou vin gen yon sans sekirite akòz prezans lòt moun isit la ki kapab ede nou. 
Patisipasyon nan kominote relijye pou moun ki gen andikap devlòpmantal pa diferan, 
paske tout moun bezwen koneksyon. 
 
Toupatou nan Eta New York, dirijan kote ki gen pratik relijye ak kongregasyon yo ap 
kòmanse vin konprann amelyorasyon pratik relijye yo lè yo mete tout pitit Bondye ladan. 
Volonte manm kongregasyon yo pou aksepte moun ki gen andikap devlòpmantal yo nan 
gwoup moun ki nan pratik relijye yo ale pi lwen pase fasilite pou antre nan bilding nan: 
kongregasyon yo louvri pratik relijye yo pou moun yo patisipe nan litiji epi pou yo sèvi 
kòm manm k ap kontribiye nan plizyè ministè diferan.  
 
Kongregasyon ki louvri pòt yo ak kè yo pou moun ki gen andikap devlòpmantal yo montre 
fason eksperyans pratik relijye yo te fè pwogrè avèk prezans ak pataj kado espirityèl avèk 
moun ki gen moun ki gen andikap devlòpmantal yo. Moun ki gen andikap devlòpmantal 
yo fè konnen pwen fò ak rekonfò yo jwenn nan ladrès yo pou adore epi pou pratike lafwa 
yo avèk lòt manm kongregasyon an. 
 
 
Objektif pwosesis sa a se pou: 
 
 Ede chèf relijye yo ak kongregasyon yo lè nou bay yo edikasyon/enfòmasyon 

yo bezwen pou vin alèz pou byen resevwa moun ki gen andikap devlòpmantal 
k ap viv nan kominote yo epi pou bay moun sa yo sipò espirityèl. 

 
 Pote-kole avèk moun, manm fanmi, zanmi ak travayè sosyal pou yo vin fasil pou 

wè nan kominote relijye yo kòm manm ki enpòtan epi k ap patisipe.   
 

 Ede chèf relijye yo ak manm kongregasyon yo pandan y ap pran avantaj nan enterè, 
ladrès ak kado moun ki gen andikap devlòpmantal k ap amelyore pratik relijye a pou 
tout moun. 
 

 Mete moun yo ansanm epi devlope relasyon dirab ak sipò natirèl pou moun ki gen 
andikap devlòpmantal. 

OPWDD pran angajman pou bay plizyè kalite sipò ak sèvis pou moun 
ki gen andikap devlòpmantal yo. Gid sa a bay anpil bon enfòmasyon 
pou mete moun ki gen andikap devlòpmantal chita ansanm avèk 
manm kongregasyon lafwa yo chwazi, pou sipòte koneksyon espirityèl 
ak natirèl yo, epitou pou sipòte misyon nou pou ede moun ki gen 
andikap devlòpmantal viv lavi yo pi alèz. 
 
Courtney Burke, Manm Komisyon 

Enfòmasyon sou Pwogram Aksyon ki Baze sou Lafwa 
 
Moun ki gen andikap devlòpmantal yo vle pou yo bay patisipasyon dinamik ak 
kontribisyon serye nan kominote yo. Yo vle menm chwa yo pou yo grandi sou plan 
espirityèl, pou yo jwi lavi kominote a, epi pou yo fè eksperyans relasyon. 

 
Nou te kreye Pwogram OPWDD Aktif ki Baze sou Lafwa nan ane 2007. Misyon li se pou etidye 
nouvo posiblite epi pou devlope sou opòtinite ki genyen nan chwa yo pou moun ki gen 
andikap devlòpmantal yo k ap respekte kwayans yo, sipòte dwa yo pou yo fè pati nan yon 
kominote relijye, epi ede yo vin manm ki enpòtan nan kote yo chwazi pou pratike lafwa yo. 
 
 

Objektif Nou: 
 
OPWDD, nan tèt ansanm avèk kominote relijye yo ak lòt moun ki enterese, ap devlope 
opòtinite k ap satisfè lespwa moun ki gen andikap devlòpmantal ki fè chwa pou: 
 
 Kwè - yo jwenn rekonesans ak respè pou lafwa yo. 
 
 Bay Patisipasyon - patisipe nan kote ki gen pratik relijye dapre kwayans ak chwa 

lafwa yo. 
 

 Vin Manm - resevwa sipò ak asistans k ap pèmèt yo jwenn aksè regilye pou yo antre 
nan kominote relijye. 

Avèk Estrateji Nou yo, N ap Sipòte: 
 
Moun ki gen andikap devlòpmantal: ki vle menm chwa yo pou yo grandi sou plan 
espirityèl, pou yo jwi lavi kominote a, epi pou yo gen relasyon serye avèk lòt moun 
ki nan kominote a. 
 
Paran: k ap fè anpil jefò pou jwenn kominote relijye k ap resevwa yo ak pitit yo ak kè 
kontan. 
 
Manm kongregasyon: k ap fè anpil jefò pou jwenn yon “fason serye” pou aksepte moun 
ki gen andikap devlòpmantal nan kominote relijye yo.  
 
Ajans leta ak ajans volontè: k ap fè anpil jjefò pou jwenn pi bon fason pou ofri sipò ak 
opòtinite san rete pou moun ki gen andikap devlòpmantal yo patisipe nan pati enpòtan 
sa a nan lavi a. 

Reyalite konsènan Fason yo Aksepte Moun nan Kominote Relijye a 
 
 

 
 
 
Nou jwenn pòsyon sa a nan DDPC/OPWDD Spirit Project/2007 
1 N.O.D. Harris Survey 2010 

  

Reyalite Posiblite yo 

Moun ki gen andikap yo gen mwens chans 
pou yo patisipe nan sèvis relijye parapò ak 
moun ki pa gen andikap yo (50% kont 57%, 
youn-apre-lòt)1 
 

Lè moun ki gen andikap yo konekte avèk 
kominote relijye yo chwazi, yo vin gen yon 
lavi miyò 
 

Kèk moun ki gen andikap pa t janm gen 
chans pou sonde espirityalite yo 
 

Moun ki gen andikap yo gen opòtinite pou 
fè konnen dwa yo pou yo viv nèt nan lafwa 
 

KÈK kongregasyon RESEVWA moun 
ki gen andikap yo ak kè kontan 

TOUT kongregasyon yo APRESYE moun 
ki gen andikap yo kòm manm ki bay 
patisipasyon ak kontribisyon 
 

Moun ki gen andikap yo dwe panse yon 
fason dinamik sèlman pou yo viv chak jou 
avèk siksè 
 

Kongregasyon yo eksplwate kreyativite 
moun ki gen andikap yo pou idantifye 
fason pou elimine baryè yo 
 
 

Mank koneksyon nan kominote a se 
souvan yon sous fwistrasyon pou moun ki 
gen andikap yo se sa lakòz plis konsekans 
sou sekirite ak sante yo 
 

Lè yo aksepte moun yo nan kongregasyon 
yo sa kreye koneksyon natirèl ki yo patisipe 
nan lafwa epi patisipe nan kominote a 
 



OPWDD: Konsiderasyon pou Moun Dabò 

9 
 

 
 
  

 

KONSIDERASYON POU  

 
 

MOUN 

 

DABÒ 



Pwogram Aksyon ki Baze sou Lafwa 
 

10 
 

Fason pou Sipòte Chwa Relijye yo 
 
Moun ki gen andikap devlòpmantal yo gen enterè, bezwen ak kado espirityèl ak relijye. Twò 
souvan, yo pa t gen opòtinite pou fè konnen pati sa yo nan lavi yo nan yon fason ki pèsonèl 
pou yo. Moun ki gen andikap devlòpmantal yo gen talan ak ladrès ki kapab bay avantaj pou 
pratik relijye kongregasyon yo. Pou kote ki gen pratik relijye yo, lè yo aksepte tout moun nan 
pratik relijye a, ministè ak sèvis la ap fè manm kongregasyon yo vin pi espirityèl. 

Fason pou Sipòte Chwa Relijye yo 

 
 Moun ki gen andikap devlòpmantal yo kapab fè konnen chwa relijye oswa espirityèl 

yo, tankou nenpòt lòt moun. 
 

 Moun ki gen andikap devlòpmantal yo gen preferans pou relijyon ak pou fason 
yo vle patisipe nan aktivite relijye yo. 
 

 Moun ki gen andikap devlòpmantal yo gen dwa pou chwazi aktivite relijye yo. 
 

 Dwa moun ki gen andikap devlòpmantal pou chwazi pratik relijye ak aktivite 
espirityèl yo se yon dwa Premye Amannman an bay yo dapre Konstitisyon Etazini 
ak Deklarasyon Dwa Moun. 
 

 Separasyon legliz ak leta se yon règ pou asire gouvènman an pa jwe sou chwa 
relijyon oswa pratik relijye moun yo. Sa egziste tou yon fason pou kwayans relijye 
moun yo pa jwe sou desizyon gouvènman an. Se pou evite diskriminasyon. 
 

 Pwogram ak sèvis piblik yo gen yon obligasyon pou pwoteje libète tout moun epi 
pou pa fòse relijyon sou okenn moun. 
 

 Men, lè règ separasyon legliz ak leta lakòz yo retire chwa sou pratik relijyon, 
lè sa a yo bay refi pou libète chwa a, epi sa pa mache avèk Premye Amannman an. 
 

 Pratik relijye yo akseptab nan yon pwogram/kay piblik depi yo pa fòse okenn moun 
pou patisipe, epitou depi yo pa favorize yon relijyon espesifik. 
 

 Koneksyon moun ki gen andikap devlòpmantal yo avèk kongregasyon se yo se yon 
bon jan fason pou sipòte dwa moun yo pou ekspresyon espirityèl, pou ede yo satisfè 
bezwen espirityèl yo, epitou pou fasilite yo aksepte yo nan kominote a. 

 
Adapte nan PROTECTING RELIGIOUS FREEDOM: THE CAREGIVER’S 
RESPONSIBILIITY, by Thomas B. Hoeksema, Ph.D. Calvin College, April 1994 

Langaj ki Pale osijè Moun Dabò 

Moun ki gen andikap devlòpmantal yo se manman, papa, pitit gason, pitit fi, sè, frè, zanmi, 
vwazen, kamarad travay, anplwaye, patwon, elèv ak pwofesè. Moun ki gen andikap yo se 
moun yo ye dabò. Yo te devlope “Langaj ki Pale osijè Moun Dabò” kòm yon fason pou fè 
referans a moun nan alaplas dyagnostik, poutèt sa pou ankouraje kominikasyon avèk respè. 
Entansyon an se pou rekonèt pwen komen nou yo alaplas diferans nou yo.   

Pwotokòl Konsènan Andikap 

Kisa nou vle di pou Tèm “Andikap”? 

 Andikap gen ladan plizyè kalite kondisyon. Men kèk egzanp: 
 paralizi  
 lè yon moun avèg oswa lè li gen pwoblèm pou wè  
 lè yon moun soud oswa lè li mal pou tande  
 reta mantal  
 andikap pou aprann  
 andikap sikyatrik ak pwoblèm sante mantal  
 epilepsi  
 sansiblite nan sibstans chimik  
 chòk nan tèt  
 paralizi serebral  
 VIH/SIDA  
 ak anpil lòt 

 Andikap gen konsekans sou lavi moun yo nan plizyè kalite fason, epi nivo 
konsekans yo kapab kòmanse nan nivo minimòm pou rive nan nivo egzajere. 
 Nan kèk ka, andikap yon moun se yon pwoblèm minè; yon bagay ki kontwole 

avèk medikaman oswa ki bezwen kèk adaptasyon senp. Nan lòt ka yo, 
andikap yon moun jwe yon gwo wòl nan lavi moun nan, pou gen konsekans 
sou ladrès moun pou fè travay ki peye, pou patisipe nan aktivite nan 
kominote a, epi pou fè anpil bagay anpil moun ki pa andikape fè nòmalman 
nan lavi yo chak jou. 

 Andikap yo pa parèt souvan 
 Andikap pou aprann, andikap sikyatrik, epilepsi, ak esklewoz miltip se kèk 

nan anpil andikap ki kache souvan. Pa janm sipoze yon moun pa gen yon 
andikap senpleman paske andikap la pa parèt aklè. 

 Andikap se yon pati natirèl nan egzistans moun 
 Te gen yon gwo chanjman nan pwendvi sosyete nou an sou andikap. Sosyete 

a te konn konsidere andikap kòm yon aberasyon, yon bagay ki te difisil pou 
repare anvan yon mo un te kapab patisipe nan tout aktivite yo nan kominote 
li. Yon pwendvi ki pi pwogresif sèke andikap se senpleman pati nan idantite 
yon moun, pa yon bagay ki dwe repare, epi moun ki gen andikap yo gen 
menm dwa avèk nenpòt lòt moun pou patisipe nan tout aktivite yo òganize 
nan sosyete a. 

Pafwa lè moun yo pran chòk (tankou yon janm kase) yo kite travay yo pou yon ti tan akòz 
andikap la, epi yo retounen lè yo geri nèt. Men, manyèl sa a pa la pou aplike pou moun ki 
gen andikap pou sèlman yon ti tan. Dokiman sa a konsantre sou moun ki gen andikap ki 
gen konsekans k ap kontinye, pètèt pou rès lavi yo. 



OPWDD: Konsiderasyon pou Moun Dabò 

17 
 

Definisyon legal yo diferan anpil 

Yo ka konsidere yon moun andikape dapre Lwa Anfavè Ameriken ki Andikape, men 
pa dapre ajans re-adaptasyon pwofesyonèl eta kote moun nan ap viv la. Epitou, kondisyon 
patikilye yo endike kritè yon moun dwe satisfè pou li kapab gen kondisyon sa a. Pa egzanp, 
se tout moun ki mete linèt ki gen yon pwoblèm pou wè. Definisyon ki endike anba la yo se 
kèk definisyon legal enpòtan andikap nan Lwa Anfavè Ameriken Andikape Americans 
with Disabilities Act (ADA), Sekirite Sosyal ak Lwa sou Re-Adaptasyon: 

 Lwa Anfavè Ameriken ki Andikape  

 Yon pwoblèm fizik oswa mantal ki gen gwo limit sou youn oswa plis aktivite 
prensipal lavi; oswa yon dosye pou gen yon pwoblèm konsa; oswa yo konsidere kòm 
yon moun ki gen yon twoub. 

 Sekirite Sosyal 

 Moun ki pa kapab fè okenn aktivite enpòtan pou touche lajan akòz nenpòt pwoblèm 
fizik oswa mantal yo kapab detèmine sou plan medikal, yo kapab prevwa k ap lakòz 
moun nan mouri oswa ki dire oswa yo kapab prevwa ki dire yon peryòd k ap kontinye 
epi ki pa depase 12 mwa. 

 Lwa konsènan Re-Adaptasyon 

 Tèm moun ki gen andikap vle di nenpòt moun ki gen yon pwoblèm fizik oswa 
mantal, epi pou moun sa a pwoblèm la reprezante oswa lakòz li gen yon gwo 
anpèchman pou travay, epitou moun nan kapab jwenn yon avantaj an fonksyon yon 
rezilta travay nan sèvis re-adaptasyon pwofesyonèl. 

Demanti pou Bwi-Kouri yo 
 

 
 
 
 

 
 
 
 
 

 
 
Alaplas gwo chanjman nan monn andikap la, li enpòtan pou rekonèt kèk moun toujou gen 
lide negatif ak move konsepsyon konsènan moun ki gen andikap yo. Youn nan premye etap 
pou amelyore kominikasyon avèk moun ki gen andikap se pou kite oswa pa aksepte bwi-
kouri sa yo ki kapab mete moun ki gen andikap yo nan yon “klas” apa.  
 
Sa ki endike anba la yo se kèk move konsepsyon ak reyalite komen ki konsène moun 
ki gen andikap yo. 
 
Bwi-Kouri 1: Moun ki gen andikap yo se moun ki grav epi yo gen kouraj. 
Reyalite: Ajisteman nan yon andikap bezwen adaptasyon toutbon nan yon mòdvi, pa odas 
ak kouraj. 
 
Bwi-Kouri 2: Lè ou gen yon andikap sa vle di ou pa kapab an sante. 
Reyalite: Moun ki gen andikap yo kapab gen bon sante, epitou yo kapab patisipe nan tout 
aktivite lavi kominote a. Yo jwenn avantaj nan aktivite ki amelyore sante menm jan ak 
popilasyon jeneral la. 
 
Bwi-Kouri 3: Gen restriksyon nan itilizasyon chèz - woulant; moun k ap itilize chèz - 
woulant yo “prizonye nan chèz la.” 
Reyalite: Yon chèz - woulant, tankou yon bisiklèt oswa yon vwati, se yon aparèy ki bay 
èd ki pèmèt yon moun deplase.  

Bwi-Kouri 4: Yo pa ta dwe janm kite timoun ki kirye yo poze moun ki gen andikap yo 
kesyon konsènan andikap yo. 
Reyalite: Anpil timoun gen yon kiryozite natirèl san yo pa jennen, epi yo poze kesyon kèk 
adilt ta ka jwenn ki anbarasan. Men lè ou rele sou yon timoun paske li poze kesyon yo, sa ka 
fè timoun sa a panse gen yon bagay ki “pa bon” lè yon moun gen yon andikap. Pifò moun 
ki gen andikap pa gen pwoblèm pou reponn yon kesyon timoun, men se yon koutwazi pou 
mande anvan si ou kapab poze yon kesyon pèsonèl. 
 
Bwi-Kouri 5: Moun ki andikap yo toujou bezwen èd. 
Reyalite: Anpil moun ki gen andikap endepandan nèt epi yo kapab bay èd. Men si ou vle 
ede yon moun ki gen yon andikap, mande dabò si li bezwen èd la.  
 
Bwi-Kouri 6: Lavi moun ki gen andikap yo diferan nèt avèk lavi moun ki pa gen andikap. 
Reyalite: Moun ki gen andikap ale lekòl, yo marye, yo travay, yo gen fanmi, yo lave rad yo, 
yo achte manje nan makèt, yo ri, yo kriye, yo peye taks, yo fache, yo gen prejije, yo vote, 
yo planifye epi yo reve, menm jan ak nenpòt lòt moun. 
 
Bwi-Kouri 7: Pa gen anyen yon moun kapab fè pou ede elimine baryè moun ki gen andikap 
yo genyen. 
Reyalite: Tout moun kapab kontribiye pou chanje. Ou kapab ede retire baryè yo si ou: 
 
 Konprann bezwen pou pakin ki fasil pou antre epi sòti ladan pou moun ki bezwen li; 
 Ankouraje patisipasyon moun ki gen andikap nan aktivite kominote a depi ou sonje 

pou fè li fasil pou antre epi sòti nan kote ki gen reyinyon ak evènman yo; 
 Konprann kiryozite timoun konsènan andikap yo ak moun ki genyen yo; 
 Plede anfavè yon anviwònman ki pa gen baryè; 
 Fè entèvansyon lè yon moun itilize mo oswa ekspresyon negatif anrapò avèk yon 

andikap; 
 Voye yon nòt sipò ba jounalis - pwodiktè oswa editè yo lè yo fè prezantasyon moun 

ki gen andikap yo jan yo fè pou lòt moun nan medya yo; 
 Aksepte moun ki gen andikap yo kòm kreyati imen ki gen menm bezwen 

ak santiman ou ta ka genyen; epi 
 Anboche moun ki gen andikap nan travay kèlkeswa lè li posib. 

 
Pwodiktè: 
The North Carolina Office on Disability and Health with Woodward Communications 
Editè 
Sally McCormick, Woodward Communications 

Pwotokòl Konsènan Andikap 

Moun k ap viv avèk andikap souvan gen laperèz, malèz ak opozisyon nan yon ritm ki 
depase sa moun ki pa gen yon andikap rankontre. Pifò tretman konsa anrasinen nan yon 
mank konpreyansyon debaz konsènan defi ki vini avèk lè yon moun gen yon andikap, 
ak eksperyans pou nan menm kote avèk moun ki pa gen andikap yo. Souvan moun yo ap 
chèche elimine lakin nan konesans yo, epi lè pa gen ase enfòmasyon, sa ka lakòz konfizyon 
ak menm laperèz. 

Nenpòt moun ki vle metrize eksperyans sa a ap pi byen sèvi lè li rekonèt toudabò yon 
andikap se yon fenomèn ki limite. Yon andikap fizik ka gen yon gwo konsekans sou fason 
yon moun ap kominike avèk monn fizik la. Yon andikap sansoryèl ka chanje rasanble 
enfòmasyon yo. Men, kondisyon sa yo, nan okenn fason, yo pa anpeche moun k ap viv avèk 
yo gen pèsonalite, talan, konesans, tanperaman ak lavi ki idantifye yo sèlman. Moun k ap 
viv avèk andikap yo gen plis bagay an komen pase yo sa yo pa genyen avèk moun ki pa gen 
andikap. N ap gen menm egzistans lan ak menm bezwen debaz yo. 

Pou kapab kreye yon fondasyon, men twa (3) premye konsiderasyon prensipal ki repete 
nan pifò lis pwoblèm pwotokòl konsènan andikap: 

 Mande si yon moun bezwen èd anvan ou eseye ede li. Tout moun, kit y ap viv avèk 
yon andikap kit yo p ap viv avèk yon andikap, gen fyète nan sa yo kapab fè. Si ou 
sipoze ladrès yon moun nan nenpòt sitiyasyon sa kapab lakòz yo pa gen santiman sa a. 

 

 Pale dirèkteman avèk yon moun ki gen andikap, menmsi moun nan gen yon 
entèprèt. Menmsi yon moun ki gen yon pwoblèm pou tande ka gen pou gade yon 
entèprèt pou kominikasyon, li dekourajan pou tout gade tout moun ki toutotou ou 
oswa pou egzamine yo lè w ap kominike avèk yon moun. 

 
 Mande pèmisyon anvan ou manyen yon aparèy ki bay èd oswa yon bèt k ap sèvi 

kòm gid. Aparèy sa yo se zouti moun k ap itilize li a bezwen pou viv lavi li. Zouti 
sa yo enpòtan epi yo trè pèsonèl. 

Siveye Sa W ap Di 
 
 
 

 

 
Mo nou itilize pou youn dekri lòt kapab gen yon gwo konsekans sou pèsepsyon 

noumenm ak lòt moun yo genyen, fason youn trete lòt, atant youn gen nan lòt, ak fason nou 
fè moun yo santi yo alèz bòkote nou. Sa ki anba la yo se gid pou pale avèk yon moun ki gen 
yon andikap, epitou pou pale konsènan moun ki gen andikap la. Menmsi gid sa yo kapab 
itilize, toujou sonje sa ki endike anba la yo: 

 Si ou pa byen konnen mo oswa langaj kòrèk pou itilize a, mande!  
 Pi bon fason pou pale osijè yon moun ki gen yon andikap se menm fason nou tout 

renmen yo pale osijè nou “dapre non”. 

GID JENERAL 

KI PASE MÒD OSWA 
KI CHOKAN REZON (YO): 

YO AKSEPTE LI 
KOUNYE A*: 

Anyen “la, an, lan, a” 
Avèg la 
Andikape a 
Moun ki gen otis lan 

 

Konsidere moun an fonksyon andikap yo; 
Gwoupe moun nan yon kategori ki pa gen 
diferans; 
Woten; 
Pa montre pèsonalite, egalite, oswa diyite 
moun ki gen andikap. 

- Moun ki gen 
andikap 
- Moun ki Soud 
- Moun ki avèg 
- Moun ki gen 
pwoblèm pou wè 
- Moun ki gen otis 

Andikape 

Ki pase mòd; 
fè panse moun ki gen andikap yo bezwen 
charite. 
Andikap pa andikape: atitid ak andikap 
achitekti. 

Moun ki gen 
andikap 

Andikape a 
Yon pèsonaj se yon moun anvan yon moun 
gen andikap. Moun ki gen andikap yo se 
moun ki gen menm kondisyon komen. 

Moun ki gen 
andikap 

Admèt li gen yon 
andikap 

Andikap se yon bagay moun admèt oswa 
bezwen admèt. 

Di li gen yon 
andikap 

http://www.onestops.info/print.php?article_id=14#x

Nòmal, an sante, total 
(lè w ap pale osijè moun 
ki pa gen andikap jan 
konparezon an fèt avèk 
moun ki gen andikap) 

Moun ki gen andikap yo ka nòmal, an sante, 
ak total. 
 
Vle fè kwè moun ki gen yon andikap pa nòmal. 

- Moun ki pa 
andikape-Moun 
ki pa gen yon 
andikap 

Gen kouraj Vle fè kwè moun nan gen kouraj paske li gen 
yon andikap. 

- Metrize andikap 
li 
- Pwodiktif avèk 
siksè 

 
ANDIKAP AK KONDISYON ESPESIFIK  

 

KI PASE MÒD 
OSWA KI CHOKAN 

REZON(YO): YO AKSEPTE LI KOUNYE A*: 

Soud ak bèbè  
Soud - Bèbè 

Vle fè kwè moun nan se yon entatad 
mantal; Senpleman paske moun nan 
soud sa pa vle di li pa kapab pale 

- Soud  
- Pa di mo  
- Difisil pou tande  
- Moun ki pa pale  
- Pa kapab pale  
- Itilize vwa sentetik 

Pwoblèm pou tande  
Andikap pou tande  
Soufri yon pèt odisyon 

Panse negatif “gen pwoblèm”, “soufri” - Soud  
- Difisil pou tande 

Langaj mamòte  
Langaj ki pa fasil 
ditou pou konprann 

Repwòch 
- Moun/moun ki gen yon andikap 
pou kominike  
- Moun/moun ki pale dousman 

Fèmen nan yon chèz-
woulant  
Prizonye nan chèz-
woulant 

Chèz-woulant pa fèmen moun; yo fè 
moun yo fasil pou deplase 

- Itilize yon chèz-woulant  
- Moun k ap itilize chèz-woulant  
- Moun ki itilize yon chèz-woulant 

Enfim  
Ki estwopye 

Nan Ansyen Anglè sa, sa vle di “to 
ranpe”;  
yo te itilize li tou pou vle di “enferyè”; 
San respè pou diyite moun nan 

- Gen yon andikap  
- Andikap fizik  
- Andikape nan fizik 

Defòme  
Mons 
Legim 

Fè panse aspè repousan, bagay dwòl;  
San respè pou diyite moun nan 

- Plizyè andikap  
- Andikap ki grav 

http://www.onestops.info/print.php?article_id=14#x

Fou  
Ensanse  
Deng 
Manyak  
Jete 

Repwòch  
Konsidere ki gwosye  
Ranfòse lide negatif yo 

- Pwoblèm konpòtman  
- Andikap emosyonèl  
- Moun ki gen maladi mantal  
- Moun ki gen yon andikap 
sikyatrik 

Retade mantal 
Ki gen reta mantal 
Ki gen defisyans 
mantal  
Dousman  
Senp  
Kreten  
Enbesil 

Repwòch;  
Vle fè kwè yon moun pa kapab aprann 

- Andikap koyitif  
- Andikap devlòpmantal (tèm 
“reta mantal” ta dwe itilize an ti 
kantite fwa) 

Mongòl Konsidere ki gwosye Moun ki gen sendwòm Down  

Nan chagren/Ki aflije 
akòz MS Panse negatif “aflije”, “ki nan chagren” Moun ki gen esklewoz miltip 

Viktim CP Palsi serebral pa fè yon moun yon 
“viktim” 

Moun ki gen palsi serebral 

Epileptik Pa langaj ki pale osijè “moun dabò”;  
Repwòch 

- Moun ki gen epilepsi  
- Moun ki gen pwoblèm malkadi 

Kriz Ranfòse lide negatif yo Malkadi 

Enfimite depi nesans Vle fè kwè te gen yon move bagay 
nan akouchman an 

Andikap nan moman akouchman 

Bay egzeyat nan 
enstitisyon  

Repwòch;  
gwoupe moun nan yon kategori;  
ki pa konsantre sou moun nan 

Moun ki te abitye viv nan yon 
enstitisyon 

Moun ki piti 
Tèm ki pase mòd;  
konsidere kòm tèm ki gwosye Moun ki gen ti tay 

* Ou ta dwe itilize tout tèm yo aksepte kounye a avèk langaj ki pale osijè “moun dabò” – 
sètadi “moun ki gen...,” “moun ki gen...,” eksepsyon nan se “moun ki soud” ak “kominote 
moun ki soud,” ki bon pou di.  

“Adapte nan dokiman yo devlope nan; Mid-Hudson Library System, Outreach Services 
Department, 103 Market Street, Poughkeepsie, NY 12601 (914) 471-6006.” 



Pwogram Aksyon ki Baze sou Lafwa 
 

24 
 

Pwotokòl Debaz: Moun ki Gen Pwoblèm pou Wè 
 
 

1. Avèg pa vle di avèg -- lè yon moun gen yon andikap pou wè sa pa nesesèman vle di 
yon moun ap viv nan fènwa nèt.   

2. Fason pou Di Alo ak Orevwa  

 Pa sipoze moun ki gen andikap pou wè p ap sonje vwa ou.  

 Yo konsidere li gwosye pou mande yon moun ki gen andikap pou wè “Èske 
ou sonje vwa mwen?”  

 Idantifye tèt ou dapre non ou lè w ap kontakte yon moun ki gen yon andikap 
pou wè epi di moun nan kilè w ap kite konvèsasyon an oswa zòn nan. 

3. Kominikasyon  

 Itilize yon ton vwa nòmal (pou kèk rezon, moun ki gen andikap pou wè rele 
sou moun).  

 Pa gen pwoblèm pou itilize referans nan vizyon tankou “wè oswa gade”. 

4. Oryantasyon  

 Yo konsidere ou montre ou gen politès pou endike pozisyon ou avèk yon 
ti tap sou zèpòl oswa nan men moun nan.  

 Men, kenbe kontak fizik ou rezève. 

5. Bay yon moun ki gen pwoblèm vizyèl yon ti deskripsyon antouraj la. Pa egzanp:  

 Gen yon tab nan mitan sal la, sou yon distans apeprè sis (6) pye avèk devan ou; oswa  

 Gen yon ti tab kafe sou bò gòch pòt la lè w ap antre. 

 Itilize ekspresyon deskriptif ki asosye avèk son, odè ak distans lè w ap gide 
yon moun ki gen pwoblèm vizyèl.  

6. Èd pou mobilite  
 

 Ofri itilizasyon bra ou.  
 Si moun nan aksepte èd ou, pi bon pratik la se ofri koud-bra ou epi kite moun 

ki gen andikap vizyèl la dirije ou.  
 Pa ponyen moun nan, pa fè li avanse, oswa pa eseye mennen moun nan.  
 Pa kenbe bra moun nan sere oswa pa dirije moun nan.  
 Mache jan ou ta fè sa nòmalman. 
 

7. Pa santi ou vekse si ou ofri pou ede yon moun ki gen pwoblèm vizyèl epi li refize.  
 
8. Bèt k ap sèvi kòm Gid  

 
 Chen-gid yo se bon bèt epi ou pa ta dwe trete yo tankou bèt kay.  
 Pa bay chen an enstriksyon, pa jwe avèk li, oswa pa manyen li san pèmisyon 

mèt li.  
 

9. Evite di ekspresyon kliche tankou “avèg la ap gide avèg la,” “Kisa w ap... avèg la?” 
“Mwen pa avèg, ou konnen.”  

 
10. Pa ponyen oswa pa eseye gide badin yon moun ki gen pwoblèm vizyèl.  
 
11. Toujou detèmine nan ki fòma yon moun ki gen pwoblèm vizyèl ka vle enfòmasyon.  
 

 Fòma jeneral yo se Bray, gwo lèt, kasèt-odyo, oswa tèks ki nan disk 
òdinatè/elektwonik.  

 Pa sipoze ki fòma yon moun itilize oswa pi pito.  
 

12. Fè kòmantè ou, poze kesyon ou oswa fè konnen enkyetid ou ba moun ki gen 
pwoblèm vizyèl la, pa ba moun ki akonpaye li a.  

 
13. Si w ap fè lekti pou yon moun ki gen yon pwoblèm vizyèl:  
 

 Toudabò dekri enfòmasyon ou dwe li yo.  
 Itilize yon vwa nòmal pou pale.  
 Pa sote enfòmasyon yo sof si moun nan mande ou pou fè sa. 

Pwotokòl Debaz: Moun ki Soud oswa ki Mal pou Tande 
 

1. Andikap pou tande, di pou tande, ak soud se pa menm bagay.  
 

 Andikap pou tande vle di moun ki di pou tande ak moun ki soud. 
 Moun ki soud itilize ladrès vizyon yo pou kominikasyon.  
 Moun ki mal pou tande wè fason pou konsève ladrès pou yo koute ak ladrès 

pou yo pale. 
 

2. Pa gen pwoblèm pou itilize tèm: “soud oswa moun ki soud”. Sa a se yon eksepsyon 
nan règ langaj ki pale osijè moun nan dabò.  

 
3. Gen plizyè kalite pèt odisyon ak metòd pou kominike. Si ou pa konnen metòd moun 

nan pito pou kominike, MANDE.  
 
4. Pou jwenn atansyon yon moun ki gen yon pèt odisyon, rele non moun nan. Si pa gen 

repons, ou kapab manyen li apèn nan bra li oswa nan zèpòl li oswa ajite men ou.  
 
5. Lè w ap itilize yon entèprèt:  
 

 Toujou fè konnen kòmantè ou, kesyon ou, ak enkyetid ou dirèkteman ba 
moun w ap pale avèk li a epi pa janm fè sa ba entèprèt la.  

 Toujou bay moun nan fas ou pa fè sa ba entèprèt la. 
 

6. Toujou gade dirèkteman yon moun ki gen yon pèt odisyon. Itilize kontak zye–nan-zye.  
 
7. Itilize ekspresyon figi ak langaj jès pou kominike emosyon yon mesaj, tankou lè ou 

pa kontan oswa lè ou apwouve yon bagay.  
 
8. Siveye zye moun nan pou asire li konprann-pa depannde tèt afimatif la ki souke sèlman.  
 
9. Si li posib, itilize imèl pou kominike.  

10. Kèk ti konsèy nan itilizasyon yon TTY (Teleskriptè):  
 

 Fè kominikasyon ou aklè, senp, epi avèk presizyon.  
 Abrevyasyon nòmal: 

GA - Kòmanse - vle di moun nan fin deklarasyon li epi lòt moun nan kapab 
kòmanse tape 
Q - Itilize alaplas yon pwen entèwogasyon 
SK - Vle di ou vle fini konvèsasyon an 
Lè ou li SK, tape SKSK si ou fin pale nèt. 

 
11. Èske moun nan kapab li lèv?  

 
 Se pa tout moun ki soud ki kapab li mouvman lèv  
 Pale aklè, dousman, ak yon fason espesyal pou detèmine si moun nan kapab 

li mouman lèv ou  
 Pa egzajere nan sa w ap di a  
 Moun ki li mouvman lèv sèlman konprann 20 a 25% sa k ap di a  
 Montre ou sansib pou bezwen moun k ap li mouvman lèv ou lè ou bay fas 

ou nan sous limyè a epi lè ou kite men, sigarèt ak manje lwen bouch ou 
pandan w ap pale. 

 
12. Si moun nan mande ou pou rete sa ou di a plizyè fwa, eseye re-fòme fraz ou.  
 
13. Lè w ap bay enfòmasyon ki konsène yon nimewo oswa yon adrès, anvizaje lòt kalite 

fason sa yo pou bay enfòmasyon yo: ekri, fakse, oswa imèl se bon jan fason pou asire 
gen presizyon epi pou diminye fristrasyon moun.  

 
14. Mete kreyon ak papye disponib epi itilize yo si li nesesè.  
 
15. Si ou gen anpil difikilte pou kominike aloral, mande si ou kapab ekri. Pa janm di: 

“Oh, bliye sa, li pa enpòtan.” Kenbe mesaj yo senp ak dirèk.  
 
16. Konnen anviwònman an: 

 
 Sal ak koulwa ki gwo epi ki plen moun kapab difisil pou tande moun ki gen 

pwoblèm pou tande. 
 Limyè solèy ki briyan ak lonbraj prezante baryè tou. 

17. Nan anviwònman ki gen gwoup moun:  
 Kite moun ki soud la detèmine pi bon aranjman pou li chita pou li kapab wè 

moun k ap pale ak entèprèt la  
 Siveye siyal ki endike moun ki soud la vle patisipe  
 Sonje se yon moun sèlman ki pou pale  
 Pa prese lè w ap bay yon prezantasyon  
 Pa pale avèk moun nan odyans lan ki dèyè do ou pandan w ap ekri sou yon 

gwo fèy papye konferans oswa sou yon tablo nwa 
 Mete èd vizyèl, demonstrasyon, gwo fèy papye, ajanda ki ekri, ak dokiman 

nan prezantasyon yo 
 

18. Pa chanje sijè konvèsasyon an san ou pa bay avètisman. Itilize fraz pou fè tranzisyon 
tankou: “Oke, nou bezwen diskite. . . .” 

Pwotokòl Debaz: Moun ki Gen Pwoblèm pou Pale 

 
 

1. Pran tan ou, rilaks, epi koute.  
 

 Avèk yon ti tan ak pasyans, ou kapab fè konvèsasyon alèz avèk yon moun 
ki gen yon andikap pou kominike.  

 Pa eseye prese nan konvèsasyon an oswa pa prevwa sa yon moun gen pou 
di.  

 Planifye pou yon konvèsasyon avèk yon moun ki gen pwoblèm pou pale pou 
pran pi lontan. 

 
2. Pa gen pwoblèm pou di: “Mwen pa konprann”.  
 
3. Mande epi bay remak. Si li nesesè, repete fason ou konprann mesaj la pou kapab 

eklèsi oswa konfime sa moun nan te di a.  
 
4. Pa meprize yon moun ki gen pwoblèm pou pale paske ou panse ou p ap konprann 

moun nan.  
 
5. Pa fè tankou ou konprann sa moun nan ap di a si ou pa konprann. Olye ou fè sa, 

repete sa ou te konprann nan epi kite moun na reponn. Repons lan ap ba ou yon lide 
epi l ap gide sa ou konprann nan.  

 
6. Pa entèwonp yon moun ki gen pwoblèm pou pale. Montre ou pasyan epi rete tann 

moun nan fini, olye ou korije moun nan oswa olye ou pale pou li.  
 
7. Si li nesesè, poze kèk ti kesyon kout moun nan kapab reponn avèk kèk mo, yon siy 

avèk tèt oswa yon ti souke-tèt.  
 
8. Bay moun nan fas ou epi kenbe kontak nan zye li. Bay konvèsasyon an tout atansyon ou.  
 
9. Si moun nan akonpaye avèk yon lòt moun, pa adrese kesyon yo, kòmantè yo oswa 

enkyetid yo ba moun ki akonpaye li a.  
 
10. Pa sipoze yon moun ki gen pwoblèm pou pale pa kapab konprann ou.  

11. Kèk moun ki gen pwoblèm pou pale gen difikilte avèk chanjman ton nan vwa. Pa fè 
sipozisyon ki baze sou ekspresyon figi oswa sou chanjman ton sof si ou konnen 
moun nan byen anpil.  

 
12. Pa jwe avèk aparèy kominikasyon moun nan oswa pa eseye itilize li. Yo konsidere 

aparèy èd sa yo kòm yon pwolongasyon nan espas pèsonèl yon moun, epi ou ta dwe 
respekte yo poutèt sa.  

 
13. Si ou gen pwoblèm pou kominike, mande si yon moun kapab ekri mesaj la oswa 

itilize yon òdinatè oswa yon TTY. 
 
 

Pwotokòl Debaz: Moun ki Gen Maladi Mantal 

 
1. Tèm maladi mantal ak andikap sikyatrik, kapab ranplase youn avèk lòt la. Kèk 

gwoup moun ak kèk moun pito yon tèm pase lòt la, men anjeneral, yo konsidere 
toulède tèm yo kòm tèm ki akseptab. Yon lòt fason posib se dekri yon moun kòm yon 
moun ki gen yon pwoblèm sante mantal. 

  
2. Pa sipoze moun ki gen andikap sikyatrik pi ka vyolan pase moun ki pa gen andikap 

sikyatrik; sa a se yon bwi-kouri.  
 

 Anpil kalite konpòtman ki asosye avèk maladi mantal pa menm depi nan 
pasivite pou rive nan endisiplin.  

 Lè maladi a aktif, moun nan ka oswa ka pa arisk pou fè tèt li mal oswa pou 
fè lòt moun mal. 

3. Moun ki gen maladi mantal pa gen reta mantal; men kèk moun ki gen reta mantal 
gen maladi mantal tou. Pa sipoze moun ki gen andikap sikyatrik gen andikap koyitif 
tou oswa pa sipoze moun sa yo mwen entèlijan pase popilasyon jeneral la. Anjeneral, 
anpil moun ki gen maladi mantal gen entèlijan ki depase mwayèn nan.  

 
4. Pa sipoze moun ki gen andikap sikyatrik nesesèman bezwen nenpòt èd siplemantè 

oswa tretman diferan.  
 
5. Trete moun ki gen andikap sikyatrik yo kòm moun. Pa fè sipozisyon ki baze sou 

eksperyans ou te fè avèk lòt moun ki gen andikap sikyatrik.  
 
6. Pa sipoze tout moun ki gen andikap sikyatrik pran, oswa ta dwe pran medikaman 

yo.  
 
7. Pa sipoze moun ki gen andikap sikyatrik pa kapab travay nan plizyè kalite djòb 

ki egzije pou yo gen plizyè kalite ladrès ak konpetans.  
 
8. Pa sipoze moun ki gen andikap sikyatrik pa konnen sa ki pi bon pou yo, oswa pa 

sipoze yo fè move jijman.  
 
9. Si youn moun ki gen andikap sikyatrik fache, mande li avèk kalm si gen nenpòt 

bagay ou kapab fè pou ede li, epi answit respekte sa li mande ou pou fè a.  
 
10. Pa sipoze yon moun ki gen andikap sikyatrik pa kapab siviv avèk estrès. 

 
Pwotokòl Debaz: Moun ki Gen Mobilite Redui 

 
 

1. Chèz Mwen, Kò Mwen - Chèz-Woulant yo PA sipò-pye, tabourè, oswa danje pou fè 
dife. Moun ki itilize yon chèz-woulant, yon kad pou mache, oswa yon badin souvan 
konsidere teknoloji sa a kòm yon pwolongasyon kò yo. Yo se pati espas pèsonèl yon 
moun epi ou ta dwe trete moun nan avèk diyite ak respè. Pa apiye sou yo, pa pouse 
yo, pa bouje yo san yon pèmisyon fòmèl.  

 
2. Pale fas-a-fas. Si yon moun ap itilize yon chèz-woulant, chita epi/oswa mete ou nan 

pozisyon menm nivo kontak nan zye avèk moun nan.  

3. Toujou mande si ou kapab ofri èd ANVAN ou bay èd la. Si moun nan aksepte òf ou, 
mande enstriksyon epi swiv enstriksyon yo.  

 
4. Lè moun nan ba ou pèmisyon pou pouse yon chèz-woulant, pouse li dousman 

toudabò. Chèz-woulant yo kapab pran elan byen vit.  
 
5. Pèsonèlman tcheke adrès evènman yo pou konnen si kote a fasil pou antre pou moun 

andikape. Si yo pa kapab retire baryè yo, fè moun ki gen mobilite redui a konnen 
sa anvan evènman an pou li kapab pran desizyon epi planifye davans.  

 
6. Pa mande moun yo kijan yo te fè vin gen andikap yo, pa mande yo fason yo reflechi 

sou li, oswa pa poze yo lòt kesyon pèsonèl, sof si ou kwè yo vle diskite sou sa. Se pa 
djòb yo pou yo edike ou.  

 
7. Si yon moun bay ti tap nan do oswa nan tèt yon moun ki sou yon chèz-woulant, 

yo konsidere moun ki fè sa kòm yon moun ki woten.  
 
8. Sonje, anjeneral, moun ki gen mobilite redui pa soud, yo pa gen pwoblèm pou wè, 

oswa pa gen pwoblèm koyitif. Sèl adaptasyon ou bezwen fè se sa ki asosye avèk 
mobilite redui moun nan. 

 
9. Lè w ap bay direksyon, reflechi sou bagay tankou distans pou deplase a, kote ki gen 

rakousi ak ranp ki gen arebò twotwa, kondisyon tan an ak obstak fizik ki ka jennen 
deplasman moun nan.  

10. Pa dekouraje timoun yo poze kesyon sou yon moun ki itilize yon chèz-woulant 
konsènan chèz-woulant moun nan. Kominikasyon ouvè ap ede metrize atitid ki bay 
laperèz oswa ki lakòz moun fè erè.  

11. Lè moun ki itilize yon chèz-woulant “ap transfere” pou sòti sou chèz-woulant lan 
pou ale sou yon chèz, sou yon ban, nan twalèt oswa sou kabann, pa deplase chèz-
woulant lan lwen kote pou li ale a. Si ou panse li ta pi bon pou deplase li pou yon 
rezon, mande moun k ap itilize chèz-woulant lan ki pi bin chwa pou li.  

12. Pa gen pwoblèm pou itilize ekspresyon tankou “kouri toutolon” oswa “an nou al fè 
yon pwomnad” lè w ap pale avèk moun ki sou yon chèz-woulant. Gen chans pou 
nan fè konnen lide pou deplase toutolon nan menm fason egzat la.  

13. Moun ki sou chèz-woulant yo gen plizyè kalite ladrès. Kèk moun ki sou chèz-
woulant kapab mache avèk èd oswa sou distans ki kout. Yo itilize chèz-woulant 
paske yo chèz-woulant yo ede yo konsève enèji epi pou deplase avèk plis efikasite.  

14. Pa klase moun ki sou chèz-woulant kòm moun ki “malad” oswa pa panse yo 
“malad.” Yo itilize chèz-woulant pou ede moun adapte yo oswa pou konpanse 
mobilite redui ki sòti nan pwoblèm ki pa kontajye. Kèk nan pwoblèm sa yo, 
pa egzanp, se chòk nan mwèl epinyè, estwok, anpitasyon, distwofi miskilè, palsi 
serebral, esklewoz miltip, apre maladi polyo, maladi kè, elatriye.  

15. Pa karese chyen-gid oswa lòt bèt-sèvis...y ap travay.  

16. Pa dekouraje timoun yo poze kesyon konsènan chèz-woulant lan.  

17. Pa sipoze itilizasyon yon chèz-woulant sèlman se yon trajedi pou sa. Se yon mwayen 
libète ki pèmèt moun nan deplase yon fason endepandan epi pou angaje nan lavi a nèt.  

 
Yo te devlope paj 21-33 nan National Center on Workforce and Disability (NCWD), 
ki baze nan Institute for Community Inclusion nan University of Massachusetts 
Boston. Kèk nan materyèl nou itilize te finanse gras ak Biwo Règleman Travay Moun 
ki Gen Andikap nan Depatman Travay Etazini (nimewo sibvansyon E-9-4-1-0071). 
Pwendvi ki eksprime la a yo pa otomatikman montre pozisyon oswa règleman 
Depatman Travay Etazini, ni yo pa endike non komèsyal, pwodui komèsyal, oswa 
òganizasyon yo pa endike yo jwenn apwobasyon Depatman Travay Etazini.  

 
Dwadotè 1992-2008, Institute for Community Inclusion 

 
Pèmisyon yo bay pou Biwo Eta New York pou Moun ki Gen Andikap Devlòpmantal 

pou itilizasyon materyèl ki nan pòsyon sa a 

Fason pou Aksepte Moun nan Kongregasyon 

Aksè nan Pratik Relijye 
 

Moun ki gen andikap devlòpmantal yo prezan nan kominote ou -- èske yo prezan nan 
kongregasyon ou? Kijan nou kapab angaje moun ki gen andikap devlòpmantal yo pou fè yo 
panse yo byenveni nan espas pratik relijye nou? 

 
 

Nan Atitid: 
 
 
 
 
 
 
 

Mannyè nou kominike avèk moun ki gen andikap devlòpmantal di anpil bagay sou 
pwendvi nou pou valè yo ak pou akèy nan bay yo nan kongregasyon relijye yo:  

 
 
Kesyon Sondaj: 
 

 Èske moun ki gen andikap yo santi nou akeyi yo nan sèvis nou? 
 Nan kongregasyon nou yo, èske gen moun ki gen andikap envizib? 
 Èske nou rekonèt moun ki gen andikap yo gen kado, talan ak ladrès pou pataje 

avèk nou? 
 Èske moun ki gen andikap yo jwenn opòtinite pou sèvi lòt moun yo nan 

ministè nou yo? 
 Èske nou gen moun ki gen andikap ki patisipe nan sèvis pratik relijye nou? 
 Èske nou gen moun ki gen andikap nan wòl dirijan yo? 

 
Repons: 
 

 Ospitalite kòmanse avèk yon akèy chalere: di alo oswa ofri pou bay lamen. 
 Kèk moun santi yo pa alèz sou fason pou yo adrese yon moun ki gen andikap. 

Konsidere yo menm jan ou vle pou yo konsidere ou pou: Mesye, Madam, 
frè/sè an Kris. 

 Adilt ki gen andikap devlòpmantal yo toujou se adilt yo ye -- trete yo tankou 
adilt. 

 Moun ki gen andikap devlòpmantal yo ka pran plis tan pou di kèk bagay 
oswa pou yo fè kèk bagay. Montre ou pasyan epi sèlman ofri èd ou lè yo 
mande ou. Pa janm pale pou yo. 

 Bay yon moun opòtinite pou fè tout sa kapab pou tèt li otank posib. 
 Pa sipoze posiblite yon moun pou li. Bay moun nan bilten yo, liv priyè yo, 

liv kantik yo, bib ki sou ban an, elatriye.  
 Si ou remake yon moun ki gen yon konpòtman ki pa apwopriye, bay remak 

ki pa montre ou jije li nan ton vwa ou. 
 
 

Kominikasyon: 
 
 
 
 
 
 
 
 
“Kominikasyon se echanj panse, lide, santiman ak enfòmasyon ant moun k ap kominike yo. 
Gen yon baryè kominikasyon lè yon moun pa konprann sa ki di nan kominikasyon an.” 
 

Kesyon sondaj:  
 

 Èske sèvis yo prezante avèk plis pase yon mwayen (aloral, sou fòm vizyèl, 
dans, mizik)  

 Èske gen liv relijye ki gen gwo lèt (ekriti ki gwo anpil, ki jeyan), liv mizik, 
lòt Materyèl litijik ki disponib 

 Sistèm son ki anplifye 
 Entèprèt langaj siy oswa entèprèt lang 
 Sèvis sou kasèt oswa CD 
 Ekleraj ki apwopriye 
 Bouk odyo ak lòt aparèy ki ede moun andikape yo 

Repons: (si atik ki endike anwo a pa disponib) 
 

 Mete kopi enprime Sèmon/Ekriti Sen yo disponib* 
 Itilize gwo lèt nan pwogram yo 
 Enprime liv chan ki dwe chante yo an pi gwo lèt 
 Ankouraje tout oratè yo pou yo itilize yon mikwofòn 

 
*Chèche kèk volontè pou ede prepare atik sa yo yon fason pou pa bay ekip legliz 
la twòp travay 
 

Sa ki Konsène Achitekti 
 
 
 
 
 
 
 
 
Kesyon sondaj:  
 

 Pakin nan ak chemen yo 
 Ranp yo ak eskalye yo 
 Pòt yo ak papòt yo 
 Espas pou pratik relijye a 
 Twalèt yo 
 Asansè yo ak elevatè yo 
 Èske yo satisfè règleman ADA? (gade lis tout sa ki obligatwa dapre ADA nan 

fen liv sa a) 
 

Repons: gen kèk solisyon debaz anplis lis tout sa ki obligatwa dapre ADA 

Pòt antre yo ak lòt zòn bilding nan: 
 Chèche kèk volontè nan kominote a (oswa gwoup moun pou pri redui) pou bay 

èd nan ranp bilding nan (Habitat for Humanity, òganizasyon ki bati kay pou 
moun veteran ki andikape) 

 Chèche gwo magazen ki fè don ekipman (Wal-Mart, Lowes, Home Depot) 
 Moun ki fè aktivite ranmasaj lajan pou bezwen patikilye (panse moun, 

pa pwogram, yon etap alafwa) 
 
Andedan zòn pratik relijye a: 
 Espas pou chita ki epapiye nan legliz la (oswa bout ban) toupatou nan sanktyè a, 

alaplas devan oswa dèyè, pou moun yo kapab chita nan kò prensipal la 
 Biwo kote pou mete liv chan yo/ak sipò mikwo a nan etaj prensipal la pou moun 

yo itilize 
 Pòt-liv yo/ ti tab pou moun ki pa kapab kenbe liv pandan yon peryòd tan 
 Zòn ki klere pou moun ki pa ka li mouvman lèv yo kapab wè oratè yo 
 Kèk kote ki gen pratik relijye itilize ekran pou tout kongregasyon an kapab wè 

lekti yo, chante yo, oratè yo, elatriye 

Fason pou Aksepte Moun nan yon Kominote Relijye 

KÈK KONSÈY AK RESOUS POU DIRIJAN RELIJYE YO AK ESPIRITYÈL YO 
 
Kisa mwen kapab konnen lè m ap kominike avèk moun ki gen andikap ak fanmi yo? 
 
Atitid nan kominote relijye yo fòme sitou avèk komite dirijan li yo. Yon atitid ouvèti ak yon 
dezi pou sipòte ak aksepte moun ki gen andikap ak fanmi yo devlope sou sansibilizasyon 
ki endike ministè k ap fèt la resipwòk. Menmsi w ap sèvi moun nan ak fanmi li, y ap sèvi 
ou tou. Nou aprann ansanm. Avèk lide sa a nan tèt ou, yon atitid ki sansib ak akeyan pou 
moun ki gen yon andikap ak fanmi li: 
 

 Rekonèt moun ki andikap yo se moun dabò epi anvan tout bagay. Yo pa lakòz 
andikap yo. Lavi yo pa ni nan kategori dyagnostik klinik ni adjektif. Yo pa 
“andikape,” “yo pa gen otism,” oswa “yo pa prizonye nan chèz-woulant.” Yo se 
“moun ki gen andikap.” Li se yon “moun ki gen otism,” epi li se yon “moun ki 
itilize yon chèz-woulant.” 

 
 Trete adilt yo ki gen andikap yo kòm adilt. Pale dirèkteman avèk moun ki gen yon 

andikap, pa sèlman avèk moun ki akonpaye li a. 
 
 Konprann gen yon tansyon ant lè ou rekonèt tout moun gen anpil bagay an komen 

epi moun ki gen andikap yo gen bezwen espesyal. Menmsi tout moun gen plizyè 
kalite limit, se pa menm bagay pou di tout moun gen yon andikap. 

 
 Konnen moun ki gen andikap yo ka gen bezwen “espesyal”, men yo gen bezwen 

“nòmal” yo tou. Gradyasyon, plasman nan travay, ak tout poto-mitan lavi 
a se okazyon kè kontan ki mande rekonesans. 

 
 Ou dwe konnen lè yon moun gen yon andikap sa ta lakòz li gen kòlè ak fristrasyon. 

Si ou rekonèt kòlè epi si ou bay li kredibilite sa ap fasilite pwosesis gerizon an. Lalwa 
moun nan oswa lafwa fanmi an ka teste, epi yo ka gen kesyon sou wòl relijyon nan 
lavi yo. 

 
 Konnen yon andikap ka ni yon kado ni yon malediksyon - li se senpleman sa li ye a. 

 
 Konnen moun ki gen andikap yo pote plis nan yon kominote relijye pase “enkyetid 

pastoral yo” ak bezwen; yo gen valè epi yo pote kado ak lagras k ap amelyore lavi 
kominote a. 

Pou kisa moun ki gen andikap yo souvan absan nan kominote relijye yo? 
 
Absans nan yon kominote relijye se ka paske moun yo pa santi akèy oswa paske gen 
patisipasyon nan gwo jefò k ap fèt, alaplas yon mank bezwen oswa dezi pou yon kominote. 
Vin konnen senk (5) baryè komen ki anpeche moun ki gen andikap yo ak fanmi yo patisipe 
nèt nan yon kominote relijye (Carter, 2007): 

 
 Baryè nan achitekti ki pa pèmèt moun ki gen andikap fizik sikile nan 

espas la. 
 Baryè nan atitid ki baze nan laperèz ak move entèpretasyon yon 

kominote konsènan andikap. 
 Baryè nan kominikasyon tankou vizyon ak son ki dekouraje patisipasyon an. 
 Baryè nan pwogram yo ki pa pèmèt moun ki gen andikap yo jwenn yon 

opòtinite pou pataje kado yo ak talan yo avèk kominote a. 
 Baryè nan litiji a tankou sakreman oswa rityèl yo ki ka pa adapte pou 

satisfè bezwen chak moun apa. 
 

Kijan mwen ta ka, antan yon chèf relijye, kontribiye nan relasyon an? 
 
Twò souvan, fanmi yo rete tann chèf relijye yo ak edikatè yo fè yon premye mouvman 
pandan chèf yo ap tann fanmi an. Pran devan pou poze yon kesyon pou bay repons ki gen 
detay tankou: “Rakonte mwen istwa lafwa ou.” Sa ap fasilite yon teyori wòl lafwa pou 
fanmi a, epi sa kapab yon deklanchman pou kenbe yon konvèsasyon sou lespwa moun nan 
ak/oswa lespwa fanmi li pou aksepte li nan kominote a. Poze kesyon sou enterè ak kado 
manm ki gen andikap yo, epi answit jwenn fason pou enterè ak kado sa yo pataje nan 
kominote a. Fè tchèk chak peryòd: Sa pou sonje: Li pa nesesè pou toujou konnen sa pou fè. 
Se prezans ou ak volonte ou pou kanpe avèk fanmi an nan chagren, nan lespwa, ak nan 
tout sa ki nan mitan sa ki enpòtan. Ou kapab dekouvri kèk solisyon epi selebre viktwa yo 
ansanm. Sètènman, sijesyon sa yo konplè. Avèk lespwa, y ap bay lide epi y ap ogmante 
kreyativite ou pandan w ap chèche fason pou pratik ministè ou avèk moun ki gen andikap 
ak fanmi yo nan kominote relijye ou. 

 
Nou pran pati sa a nan:  
http://kc.vanderbilt.edu/kennedy_files/IncludingAdultswithDisabilitiesinRelEdMANUAL.pdf 
  

http://kc.vanderbilt.edu/kennedy_files/IncludingAdultswithDisabilitiesinRelEdMANUAL.pdf

Odyssey: Yon Vwayaj Espesyal avèk Moun ki Ekstrawòdinè 

 
Apre yon sèvis nan legliz nou, yon manman te kontakte mwen pou mande si nou te kapab 
fè yon bagay pou pitit gason li. Li te nan yon kay an gwoup epi yo pa t janm jwenn yon 
legliz kote li te kapab “adapte li.” Nou te deside nou ta fè yon bagay ki diferan epi olye 
nou te adapte sèvis nou an pou yon moun ki gen bezwen espesyal, nou ta kreye yon sèvis 
konplè avèk moun ki gen plizyè kalite bezwen espesyal epi nou ta kite tout lòt moun yo 
adapte yo ladan. Premye sèvis sa a te gen 4 moun. Depi lè sa a, nou t ap grandi nan anpil 
fason epi kounye a pratik relijye chak dimanch epi n ap debat avèk fason nou kreye yon 
legliz avèk moun ki gen bezwen espesyal ak moun pami nou ki gen bezwen espesyal ki pa 
twò vizib. 
 
Nou te aprann pi plis nan esè ak erè, men lè nou te kòmanse koute toutbon moun ki te yon 
pati nan ministè nou, nou te kòmanse jwenn repons pou anpil kesyon. Nou kwè, si se yon 
sèvis yon fwa pa mwa oswa yon eksperyans nan legliz la chak semèn, gen kèk litani debaz 
nou viv nan sa ki fè tout diferans nan ministè a pou moun ki gen andikap devlòpmantal 
bezwen fizik espesyal. 
 
Premyèman, nou pa fè anyen pou jwèt. Nou te dekouvri moun ki gen andikap yo, kèlkeswa sa 
yo te ka ye, yo se moun ki espirityèl anpil ki anvi gen menm eksperyans epi k ap debat avèk 
menm kesyon yo ak tout lòt moun ki nan kominote relijye nou. Nou eseye mete Monn Bondye 
a nan yon fason chak moun kapab konprann. Sèvis pratik relijye nou gen ladan 20 minit chante, 
20 minit pataj kè kontan nou ak pwoblèm nou, ak 20 minit yon sèmon avèk konvèsasyon 
kote nou analize chak pati ekriti a, nou menm debaz avèk kèk nan bagay ki difisil pou 
teyolojyen yo konprann. Mwen te jwenn preparasyon pou mesaj sa yo difisil, oswa pi difisil 
pase lè mwen preche nan yon legliz tradisyonèl. Pa gen jwèt. Sèlman nan yon fason tout 
kapab patisipe epi konprann. 

Dezyèman, nou te aprann viv dapre ekspresyon “Pa janm pale sou mwen avèk mwen” 
manm nou yo te pote ban nou nan fòmasyon yo te patisipe avèk Eta New York pou aprann 
defann moun. Nou te pran nan kè nou toutbon. Nou pa gen yon ekip planifikasyon, yon 
komite, oswa yon gwoup travay ankò ki pa gen tout moun ki reprezante nan ekip la. Nou 
te kite lide “yon komite dirijan” epi nou gen “reyinyon fanmi” yon fwa chak trimès.  
 
Menmsi kominote relijye nou se sèlman pale osijè yon pwogram pou jèn moun oswa yon 
gwoup etid, mande moun ki konsène yo pou yo patisipe nan komite dirijan an epi mande 
sa yo vle. Avèk pwosesis sa a, nou te kòmanse nouvo pwogram yo, nou te ogmante nivo 
patisipasyon nou, epi nou menm planifye yon vwayaj pou ale nan yon òfelina pou timoun 
ki gen bezwen espesyal yo nan Meksik, yon òfelina nou asosye avèk yo. Objektif la se pou 
kreye yon kote pou ministè a fèt “avèk èd” moun ki gen bezwen espesyal yo. 
 
Nou te kòmanse ministè nou tankou anpil moun k ap chèche wè kijan nou kapab bay sèvis 
“pou” moun ki gen bezwen espesyal. Nou te vin konprann byen vit sa pa t yon fason ki bon 
pou sante nou pou nou nan kominote a, epi nou te deside ap fè ministè a byen “avèk” moun 
ki gen bezwen espesyal. Men, reyalite a se te nou t ap toujou fè li “pou” yo, nou te sèlman 
panse pi byen sou sa paske nou te bay yo yon to wòl nan sèvis la. Answit, lè nou t ap fè jefò 
pou travay “avèk” tout manm nou yo pou fè ministè ansanm epi pou kòmanse travay pou 
jwenn yon kote pou ministè a fèt “avèk èd” moun ki gen bezwen espesyal nan zòn yo santi 
apèl la. Ministè nou gen de (2) pastè, sèlman k ap travay 10 èdtan pa semèn, pou sèvi yon 
kongregasyon 150 moun avèk tout swen pastoral, Etid Labib, pratik relijye, elatriye. Li 
fonksyone sèlman si tout moun patisipe. Pa gen pwoblèm si gen 5 oswa 500 moun ki patisipe, 
sa ki eksite ministè a toutbon rive sèlman lè se “avèk” ak “avèk èd” tout moun ki patisipe. 
 
Finalman, nou te adopte sa nou kwè ki se yon aspè ki enpòtan anpil nan ekriti yo ak yon 
lide nou jwenn nan anpil lafwa. Yo mande pou youn defann enterè lòt. Nou se defansè 
Bondye nan lavi nou chak, nou se defansè pou dwa moun ki gen bezwen espesyal ki nan 
kominote relijye nou yo, epi nou se defansè youn pou lòt nan katye nou yo ki kanpe youn 
avèk lòt lè li nesesè. Sèlman lè nou te antre yon kote ki gen lanmou youn pou lòt nan pwen 
sakrifis la ak defans nou te vrèman kòmanse fè eksperyans tout puisans lanmou nou t ap 
pataje nan kominote espirityèl nou an. 

Nan 17 ane ministè, mwen pa t janm jwenn benediksyon yon kongregasyon. Yo te mande 
mwen ki moun ki gen andikap devlòpmantal ki sòti nan tan nou ansanm. Pou mwen onèt, 
mwen pa byen konnen. Men, gen de (2) bagay mwen konnen. Mwen konnen yo santi yo se 
yon pati nan yon fanmi relijye epi mwen wè Bondye k ap travay nan lavi yo jan yo vini nan 
mitan nou kòm moun ki pa kwè epi avèk enpe laperèz, epi yo kite pataj lanmou yo avèk 
Bondye yo, yo bay tèt yo valè, epi yo renmen lòt yo. Mwen konnen tou lafwa mwen te 
transfòme avèk lafwa pwofon ak lanmou kote mwen ekspoze a chak dimanch.   
 
Pawòl sa yo se sèlman pawòl mwen, men tout moun ki vin yon pati nan ministè nou an kite 
apre yo sansibilize souvan nan yon fason yo pa kapab dekri. Yon fwa ankò si se 5 oswa 
500 moun, pi bon preparasyon an se pou espere jwenn benediksyon pase benediksyon ou 
bay. Sa pa fasil. Gen anpil pwoblèm nou gen pou debat avèk yo epi nou gen pou travay sou 
yo, men gen tèlman anpil moun k ap bay swen ki vle pataje konesans yo si kominote relijye 
ki toupre yo vle renmen moun y ap sèvi yo. Yon lespri ouvè, pasyans, yon volonte pou 
koute, ak yon anpresman pou renmen epi pou yo renmen ou tou epi rès ap tonbe an plas. 
 
Reveran Dr. Mark E. Mast   
Odyssey Church 
Yon Ministè Hopewell Reformed Church 

Se te avèk yon ti timidite (èske nenpòt moun ta vini toutbon?) ak eksitasyon nou-menm, nan 
Flatbush Reformed Church, te kòmanse sèvis Odyssey II nou an, ane pase.  
 
Nou te fonde nan ane 1807, epi nou se yon kongregasyon refòme eklektik ki piti anpil epi ki 
nan mitan vale Hudson. Nou fè adorasyon nou avèk apeprè 30 moun dimanch maten. 
 
Sèvis Odyssey II nou òganize pandan sèvis legliz regilye nou nan premye dimanch chak 
mwa. Sèvis sa a la pou tout moun; moun ki gen bezwen espesyal, moun ki gen bezwen ki pa 
twò vizib, adolesan yo, timoun yo, ak sitwayen nou yo ki jèn nan kè yo. Li gen ladan chante 
lwanj avèk òg, gita, ak timoun devan k ap dirije tout moun! Nan pratik relijye nou, nou 
tande epi aprann pawòl Bondye, nou lapriyè ansanm, nou bat men, epi nou fè mouvman 
men, epitou nou lapriyè Bondye. Ansanm! Apre pratik relijye a, youn chèche konnen lòt lè 
n ap pataje kado yo nan lè kafe a. 
 
Sèvis la onorab epi pafwa li gen anpil bwi epi li enprediktib. Kongregasyon an adopte sa 
pandan n ap reyalize misyon nou pou nou nan men Kris la epi pou pye nou sou latè. Nou 
renmen gen moun anplis k ap patisipe nan pratik relijye a avèk nou. Answit, gen anpil enèji, 
kèk kontan, ak aprantisaj ki fèt pou chak moun. Nou tout espere rankontre nan dimanch 
espesyal sa yo. Nou-menm nan Flatbush Reformed Church, nou resevwa benediksyon 
Bondye epi nou kontan anpil pou patisipe nan ministè sa a ki trè espesyal!  

POUVWA NOU GENYEN AVÈK VWA NOU  

Lè Nou Gen Lafwa 
(Istwa sou Lafwa, Akseptasyon nan Kominote Relijye ak Kominote) 

 
 
Ulster-Greene ARC te fè kòmann yon videyo yo te dwe pwodui sou moun ki gen andikap 
devlòpmantal k ap patisipe nan pratik relijye ak nan ministè nan kote yo fè pratik relijye yo.  
 
Se etidyan ak administratè nan Distri Lekòl Catskill Central ak nan Catskill High School, 
nan Catskill, New York, ki te pwodui videyo a. 
 
Pwojè videyo a ki te finanse avèk yon sibvansyon pwogram Aksyon OPWDD ki Baze sou 
Lafwa nan Komite Planifikasyon pou Moun ki gen Andikap Devlòpmantal nan Eta New 
York, prezante plizyè moun ki gen andikap devlòpmantal epi ki te vin gen yon lavi miyò 
avèk patisipasyon yo nan kominote a, sitou nan kote ki gen pratik relijye nan zòn Kingston 
ak Catskill. 
 
Videyo kout la disponib nan sitwèb: http://www.youtube.com/embed/f4-vXy5SUts. 

http://www.youtube.com/watch?v=f4-vXy5SUts

New York Self Advocates Speaking Out 

(Atik ki re-enprime avèk pèmisyon CNY Self Advocates Speaking Out Volim 1 nimewo 

4) 

  



OPWDD: Konsiderasyon pou Moun Dabò 

49 
 

 
 
 
 
 
 
 

“LAFWA KI FASIL POU VIN GENYEN” 

Lwa Anfavè Ameriken ki Andikape 

Manyèl Èd Teknik Tit III ADA 

Ki Konsène Adaptasyon Piblik ak Biding Komèsyal 

 

III-1.5000 Enstitisyon relijye: Enstitisyon relijye yo gen egzanpsyon nan egzijans tit III ADA. 
Men, yon enstitisyon relijye ta gen pou respekte obligasyon tit travay la si li gen ase anplwaye pou 

satisfè kondisyon pou pwoteksyon an. 

III-1.5100 Definisyon: Yon enstitisyon relijye se yon òganizasyon relijye oswa yon 
enstitisyon ki anba kontwòl yon òganizasyon relijye, tankou yon kote ki gen pratik relijye. 

Kesyon Moun Poze Souvan 

K. Si yon òganizasyon gen yon komite ki pa espesyalis, èske li otomatikman pa kalifye pou 
egzanpsyon relijye?  

R. Non. Egzanpsyon an la pou gen yon aplikasyon laj. Pa egzanp, yon lekòl pawasyal 
ki anseye doktrin relijye epi ki jwenn sipò yon lòd relijye kapab jwenn egzanpsyon, menmsi 
li gen yon komite ki pa espesyalis. 

III-1.5200 Enpòtans egzanpsyon: Egzanpsyon an konsène tout aktivite yon enstitisyon 
relijye, kit li relijye kit li layik. 

EKSPLIKASYON: Yon kongregasyon relijye opere yon sant gadri ak yon lekòl primè prive pou 
manm yo ak moun ki pa manm yo menm jan. Menmsi kongregasyon an ap opere bilding ki ta kote 
ki gen adaptasyon piblik, operasyon li yo gen egzanpsyon nan egzijans tit III a. 

K. Kisa pou mwen fè si kongregasyon an lwe ba yon sant gadri oswa ba yon lekòl primè? 
Èske òganizasyon ki lwe a gen egzanpsyon an tou?  

R. Enstitisyon prive ki lwe bilding kongregasyon an pou opere yon kote ki gen adaptasyon 
piblik pa gen egzanpsyon, sof si li se yon enstitisyon relijye. Si li pa yon enstitisyon relijye, 
lè sa a aktivite li yo ta garanti nan tit III. Men, kongregasyon an ta toujou gen egzanpsyon 
an, menmsi lokatè li pa garanti. Sa vle di, obligasyon yon mèt kay pou yon kote ki gen 
adaptasyon piblik pa aplike si mèt kay la se yon enstitisyon relijye. 

K. Si yon enstitisyon ki pa relijye ap opere yon teyat kominotè oswa lòt kote ki gen 
adaptasyon piblik nan espas yo bay kò don nan lokal kongregasyon an, èske li se yon 
enstitisyon relijye ki garanti nan tit III?  

R. Non. Yon enstitisyon ki pa relijye k ap opere yon kote ki gen adaptasyon piblik nan espas 
yon enstitisyon relijye bay kòm don ap gen egzanpsyon nan kondisyon tit III. Enstitisyon 
lokatè ki pa relijye a dwe respekte kondisyon tit III sèlman si gen yon kontra lwaye kote 
lwaye a oswa lòt konsiderasyon peye. 

Fasilite pou antre nan bilding legliz yo 
 
 Tout legliz ta dwe gen objektif pou bay bilding yo ki fasil pou antre pou tout moun, 
ansanm ak moun ki gen andikap fizik ak limit. Li kapab souvan difisil pou legliz yo defini 
sa ki gen aksè fasil. Kèk fwa, gen anpil kritè, epi pafwa gen anpil kondisyon depaman 
gouvènman lokal, gouvènman eta ak gouvènman nasyonal mete anplas. Lè sa a, ki gid 
legliz yo ta dwe itilize pou bay aksè fasil? 

 
1. Lwa Federal 

Yo te adopte Lwa Anfavè Ameriken ki Andikape [Americans with Disabilities Act 
(“A.D.A.”)] nan ane 1990 avèk objektif deklare pou elimine diskriminasyon kont moun 
ki gen andikap lè lwa a konsantre sou kat (4) domèn: 

 
X Travay (Tit I) 
X Sèvis piblik ajans gouvènman yo bay (Tit II) 
X Adaptasyon piblik ak sèvis ajans prive yo bay (Tit III) 
X Telekominikasyon (Tit IV) 

 
Seksyon lwa ki asosye dirèkteman avèk bilding legliz se Tit III, ki bay egzanpsyon pou 
“òganizasyon oswa enstitisyon relijye ki anba kontwòl òganizasyon relijye, tankou kote 
ki gen pratik relijye” (pati 28cfr, seksyon 36, 36.102 e). Men, pòsyon bilding yon legliz ka 
tonbe anba kondisyon Tit III akòz règleman Tit I (Travay). Seksyon sa a kapab afekte 
legliz ki gen 15 oswa plis anplwaye ki travay atanplen, nan espas zòn espas travay yo. 
Epitou, legliz ki anfème bilding yo ba lòt òganizasyon, tankou yon lekòl oswa yon gadri, 
ta ka gen obligasyon pou mete gid pou bay aksè fasil nan pòsyon bilding legliz la. 

 
Li enpòtan pou sonje yo te vote A.D.A kòm lejislasyon sou dwa sivil, pa kòm yon kòd 
konstwiksyon. 
  
 Achitekti Legliz  
Baptist General Convention of Texas  
Ale nan sitwèb pou jwenn kritè ak oryantasyon 2010 ADA  
http://www.ada.gov 

http://www.ada.gov/

Resous/Remèsiman

Patenarya pou sipòte moun ki gen andikap nan kongregasyon 
ou Lis tout sa ki Nesesè pou Bilding ki la Deja vèsyon 2.1 

 
 
 

Òganizasyon oswa asosyasyon sitwèb 
NYS Office for People With 
Developmental Disabilities 

www.opwdd.ny.gov 
 

NYS Office of Mental Health www.omh.state.ny.us 
 
 

Self-Advocacy Association of 
New York State Inc. 

www.sanys.org/ 
 
 

Parent to Parent of NYS  www.parenttoparentnys.org 
 

NYS Developmental Disability 
Planning Council 

www.ddpc.ny.gov/ 
 

NYS ARC www.nysarc.org/  
The American Association on 

Intellectual and Developmental 
Disabilities 

www.aaidd.org 
 

Autism Society of America www.autism-society.org 
 

Brain Injury Association of 
America 

www.biausa.org 

NYS Independent Living Council www.nysilc.org 
NYS Easter Seals www.ny.easterseals.com 

Epilepsy Foundation www.epilepsyfoundation.org 
Cerebral Palsy Association of 

New York State 
www.cpofnys.org 

National Down Syndrome Society www.ndss.org 
Muscular Dystrophy Association www.mda.org 

National Organization on 
Disability: Religion and Disability 

Program 

www.nod.org 
 

Council for Jews with Special 
Needs* 

www.cjsn.org 

http://www.opwdd.ny.gov/
http://www.omh.state.ny.us/
http://www.sanys.org/
http://www.parenttoparentnys.org/
http://www.ddpc.ny.gov/
http://www.nysarc.org/
http://www.aaidd.org/
http://www.autism-society.org/
http://www.biausa.org/
http://www.nysilc.org/
http://www.ny.easterseals.com/
http://www.epilepsyfoundation.org/
http://www.cpofnys.org/
http://www.ndss.org/
http://www.mda.org/
http://www.nod.org/
http://www.cjsn.org/

Friendship Ministries* www.friendship.org 
Dimansyon Lafwa ak Ministè 
Kongregasyon ki gen Moun 

ki Gen Andikap Devlòpmantal 
ak fanmi yo 

www.rwjms.umdnj.edu/boggscenter 

Anabaptist Disabilities Network* www.Adnetonline.org 
 

Episcopal Disability Network* http://www.disability99.org 
 

Joni and Friends* http://www.joniandfriends.org/ 
 

NAFIM* www.NAFIM.org 
 

National Council of Churches* http://www.ncccusa.org/elmc/disabilities.htm 
 

 
*Resous ki anwo se pou ba ou enfòmasyon sèlman. Resous yo pa gen apwobasyon Biwo Eta 
New York pou Moun ki gen Andikap Devlòpmantal 

http://www.friendship.org/
http://www.rwjms.umdnj.edu/boggscenter
http://www.adnetonline.org/
http://www.disability99.org/
http://www.joniandfriends.org/
http://www.nafim.org/
http://www.ncccusa.org/elmc/disabilities.htm

Remèsiman 
 
Biwo Eta New York pou Moun ki Gen Andikap Devlòpmantal resevwa pèmisyon moun 
ak òganizasyon sa yo pou re-enprime dokiman yo: 
 
Lafwa ki Fasil pou Genyen: A Technical Guide for Accessibility in Houses of Worship - 
Elizabeth A. Patterson & Neal A. Vogel for The Retirement Research Foundation, 8765 W. 
Higgins Road, Suite 430 Chicago, Ill. 60631-4170 
 
Pwotokòl Konsènan Andikap: The National Center on Workforce and Disability-Institute 
for Community Inclusion, University of Massachusetts in Boston Ma. 
 
Pouvwa nou genyen avèk Vwa Nou: Central New York Self Advocacy Speaking Out -
1005 West Fayette Street Suite 1A, Syracuse, New York 13204  
 
Deskripsyon Moun ki Gen Andikap-Langaj Moun Dabò: Texas Council for 
Developmental Disabilities, 6201 East Oltorf Suite 600, Austin Texas  
 
“Pwotokòl pou Chèz-Woulant”/ki baze sou Ric Garren in Challenge Magazine: 

 
The Vanderbilt Kennedy Center:  
http://kc.vanderbilt.edu/kennedy_files/IncludingAdultswithDisabilitiesinRelEdMANUAL.pdf 
 
 
 
Sitwèb ADA: 
 
http://www.ada.gov/ 
 
http://www.ada.gov/checkweb.htm 
 
http://www.adachecklist.org/ 
 
http://www.ada.gov/racheck.pdf 

http://www.ada.gov/
http://www.ada.gov/checkweb.htm
http://www.adachecklist.org/
http://www.ada.gov/racheck.pdf

Pou Jwenn Plis Enfòmasyon sou Pwogram Aksyon ki Baze sou Lafwa: 
 

Enfòmasyon pou Pran Kontak 
 
Rev. Catherine Patterson 
Kowòdonatè Pwogram Aksyon ki Baze sou Lafwa 
 
Adrès Postal: 
 
NYS Office for People With Developmental Disabilities 
44 Holland Avenue 
Albany, New York 12229-0001 
 
Imèl: Catherine.Patterson@opwdd.ny.gov 

 
Telefòn: 518-518-408-2098 

 
Paj Sitwèb Nou: 
http://www.opwdd.ny.gov/opwdd_community_connections/faith_based_initiatives 
 

  

http://www.opwdd.ny.gov/opwdd_community_connections/faith_based_initiatives

Gid sa a resevwa sipò finansman nan 
Konsèy Planifikasyon pou Moun ki Gen 
Andikap Devlòpmantal nan New York 

Nou Ede Moun Ki Gen 
Andikap Devlòpmantal Viv 

Lavi Yo Pi Alèz 

